
Assyrian | ܐܵܬܘܿܪܵܝܵܐ
ܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܕ NDIS ܟܹܐ ܦܲܫܸܩ ܠܟܠܵܝܵܬܹܐ، ܡܗܝܼܪܘܼܝܵܬܹܐ ܘܝܕܵܥܬܵܐ ܣܒܝܼܪܹܐ ܡܼܢ ܟܠܲܝܗܝ ܦܵܠܵܚܹܐ ܡܘܼܘܸܠܹܐ ܬܚܘܿܬ NDIS. ܗܲܝܟܠܵܐ ܟܹܐ ܡܙܲܘܸܕܹ ܛܘܼܦ̮ܣܹܐ ܨܸܦܝܹܐ، ܦܪܵܩܛܝܼܩܵܝܹܐ ܕܕܘܼܒܵܪܹܐ ܕܟܹܐ ܡܲܚܙܝܼ ܡܸܬܡܲܨܝܵܢܘܼܬܵܐ ܕܦܵܠܵܚܹܐ ܘܟܹܐ ܫܲܬܐܸܣ ܚܲܕ ܠܸܫܵܢܵܐ ܡܸܫܬܲܪܟܵܢܵܐ ܕ ’ܕܵܐܟܼܝܼ ܟܹܐ ܡܲܒܝܸܢ ܡܸܢܕܝܼ ܛܵܒܼܵܐ‘. ܗܲܝܟܠܵܐ ܦܝܼܫܵܐ ܝܠܹܗ ܣܢܝܼܕܵܐ ܒܝܲܕ ܐܲܣܵܢܹܐ ܘܡܗܲܕܝܵܢܹܐ ܠܗܲܝܘܼܪܹܐ ܩܵܐ ܡܲܙܘܸܕܵܢܹܐ، ܦܵܠܵܚܹܐ، ܘܫܲܘܬܦܵܢܹܐ ܒܚܲܛܲܛܬܵܐ ܘܡܕܲܒܪܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ، ܡܲܦܠܲܚܬܵܐ ܘܫܸܕܵܬܹܐ ܓܵܘ ܩܲܛܵܥܵܐ.
ܡܘܿܕܝܼ ܠܣܒܵܪܵܐ:
ܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܟܹܐ ܡܲܚܙܹܐ ܠܵܘܟܼܘܿܢ ܒܦܵܣܘܿܬܵܐ ܒܦܵܣܘܿܥܬܵܐ ܠ ܡܗܝܼܪܘܼܝܵܬܹܐ ܘܝܕܵܥܬܵܐ ܕܦܵܠܵܚܹܐ ܡܼܢ ܟܠܲܝܗܝ ܕܲܪܓܼܹܐ ܓܵܪܲܓ ܗܵܘܹܐܠܗܘܿܢ ܩܵܐ ܕܣܵܢܕܝܼ ܩܵܐ ܫܲܘܬܦܵܢܹܐ ܕ NDIS. 
ܐܲܚܬܘܿܢ ܓܲܒܝܼܬܘܿܢ ܠܕܲܪܓܼܵܐ ܕܦܘܼܠܚܵܢܵܐ ܕܒܵܥܝܼܬܘܿܢ ܝܵܕܥܝܼܬܘܿܢ ܒܘܼܬ ܕܝܼܹܗ ܘܟܠ ܚܕܵܐ ܡܼܢ ܣܢܵܕܝܵܬܹܐ ܕܝܼܠܵܢܵܝܹܐ ܡܬܲܚܡܹܐ، ܩܵܐ ܛܘܼܦ̮ܣܵܐ ܗܘܵܝܬܵܐ ܡܸܬܥܵܢܝܵܢܹܐ ܠܡܲܪܕܘܼܬܵܐ ، ܡܲܦܠܲܚܬܵܐ ܕܡܕܲܒܪܵܢܘܼܬܵܐ ܕܥܸܕܵܢܵܐ ܕܡܹܐܟܼܘܼܠܬܵܐ، ܝܲܢ ܡܣܲܕܲܪܬܵܐ ܕܣܢܵܕܬܵܐ. ܦܪܘܿܫܘܼܢ ܡܼܢ ܬܠܵܐ ܬܲܗܵܪܹܐ ܪܘܝܼܚܹܐ ܕܡܸܬܡܲܨܝܵܢܘܼܝܵܬܹܐ ܕܦܵܠܵܚܵܐ (ܓܵܘܵܢܵܝܹܐ، ܡܸܬܩܲܕܡܵܢܹܐ، ܗܲܝܸܪܵܢܹܐ)، ܝܲܢ ܡܗܲܕܝܵܢܹܐ ܡܸܬܩܲܕܡܵܢܹܐ ܒܫܸܢܹܐ ܝܲܢ ܡܕܲܒܪܵܢܘܼܬܵܐ ܕܒܣܸܕܪܵܐ ܩܲܕܡܵܝܵܐ ܩܵܐ ܕܚܵܙܝܼܬܘܿܢ ܠܡܸܬܡܲܨܝܵܢܘܼܝܵܬܹܐ ܐܸܣܵܝܹܐ. ܐܲܚܬܘܿܢ ܒܸܕ ܡܲܫܟܼܚܝܼܬܘܿܢ ܡܲܚܙܝܵܢܹܐ ܕܘܼܒܵܪܵܝܹܐ ܓܵܘ ܚܲܕ ܣܸܕܪܵܐ ܡܫܘܼܪܫܸܠܵܐ ܩܵܐ ܟܠ ܚܕܵܐ ܡܸܬܡܲܨܝܵܢܘܼܬܵܐ ܘܝܕܵܥܬܵܐ ܐܵܢܲܢܩܵܝܬܵܐ ܩܵܐ ܡܸܬܡܲܨܝܵܢܘܼܝܵܬܹܐ ܡܫܲܘܬܦܹܐ. 
ܢܸܡܘܿܢܵܐ ܕܡܸܬܡܲܨܝܵܢܘܼܬܵܐ ـ ܣܢܵܕܬܵܐ ܕܙܸܕܩܝܼ
ܛܘܼܦ̮ܣܵܐ ܕܡܲܚܙܝܵܢܹܐ ܕܘܼܒܵܪܵܝܹܐ:
· ܛܠܘܿܒܘܼܢ ܦܣܵܣܝܼ ܡܼܢ ܩܵܕ݉ܡ ܕܥܵܒܼܪܝܼܬܘܿܢ ܓܵܘ ܕܘܼܟܬܝܼ ܦܲܪܨܘܿܦܵܝܬܵܐ ܝܲܢ ܕܕܵܩܪܝܼܬܘܿܢ ܒܝܼܝܼ. ܡܝܲܩܪܘܼܢ ܠܥܸܢܝܵܢܝܼ ܘܕܟܼܘܿܪܘܼܢ ܕܐܲܚܬܘܿܢ ܝܼܬܘܿܢ ܚܲܕ ܐܵܪܚܵܐ ܐܝܼܡܲܢ ܕܝܼܬܘܿܢ ܓܵܘ ܒܲܝܬܝܼ ܝܲܢ ܓܵܘ ܕܘܼܟܬܵܐ ܕܟܢܘܼܫܬܝܼ. 
· ܡܝܲܩܪܘܼܢ ܗܵܩܘܼܬܝܼ ܕܗܵܘܝܵܐ ܠܝܼ ܕܝܼܠܵܢܵܝܘܼܬܵܐ ܕܓܵܢܝܼ ܛܠܘܿܒܘܼܢ ܦܣܵܣܝܼ ܡܼܢ ܩܵܕ݉ܡ ܟܲܦܲܫܬܵܐ، ܡܲܦܠܲܚܬܵܐ ܝܲܢ ܓܠܵܝܬܵܐ ܕܡܵܘܕܥܵܢܘܼܬܵܐ ܒܘܼܬ ܕܝܼܝܼ.
ܗܲܝܟܠܵܐ ܦܪܲܩܛܝܼܩܵܐܝܼܬ
ܫܲܘܬܦܵܢܵܐ: Vinay ܚܸܕܝܵܐ ܝܠܹܗ ܡܼܢ ܦܵܠܵܚܬܹܗ Amy ܘܒܸܪܓܼܵܫܵܐ ܝܠܹܗ ܕܪܵܒܵܐ ܨܦܵܝܝܼ ܟܹܐ ܝܵܗܒܼܝܼ ܘܫܵܩܠܝܼ ܥܲܡܚܕܵܕܹܐ، ܐܝܼܢܵܐ، ܗܿܘ ܒܸܪܓܼܵܫܵܐ ܝܠܹܗ ܕܐܝܼܬ ܚܲܕܟܡܵܐ ܕܘܼܟܵܢܹܐ ܐܲܝܟܵܐ ܕܕܝܼܠܵܢܵܝܘܼܬܹܗ ܠܵܐ ܝܠܵܗܿ ܦܝܼܫܬܵܐ ܡܝܘܼܩܸܪܬܵܐ. ܗܿܘ ܒܵܥܹܐ ܕܦܲܪܡܹܐ ܕܵܐܟܼܝܼ ܡܵܨܹܐ ܕܡܲܩܪܸܒܼ ܠܐܵܗܵܐ ܪܸܥܝܵܢܵܐ ܩܵܐ Amy ܘܡܘܿܕܝܼ ܝܢܵܐ ܚܲܕܟܡܵܐ ܚܲܒܪܹܐ ܕܠܸܫܵܢܵܐ ܕܒܲܠܟܵܐ ܗܵܘܝܼ ܒܘܼܫ ܨܦܵܝܝܼ ܕܡܲܦܠܸܚܠܗܘܿܢ. Vinay ܡܲܦܠܘܼܚܹܐ ܝܠܹܗܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܩܵܐ ܕܓܲܫܸܩ ܥܲܠ ܡܸܬܡܲܨܝܵܢܘܼܝܵܬܹܐ ܕܦܵܠܵܚܬܹܗ ܓܵܪܲܓ ܡܲܚܙܸܝܵܐ. ܗܿܘ ܡܲܫܟ݂ܘܼܚܹܐ ܝܠܹܗ ܢܝܼܫܵܐ ܕ ‘ܐ݉ܚܝܵܢܘܼܬܲܢ’ ܘܡܸܬܡܲܨܝܵܢܘܼܬܵܐ ܕ ‘ܣܢܘܿܕܘܼܢ ܠܙܸܕܩܝܼ’ ܘܒܸܩܪܵܝܵܐ ܝܠܹܗ ‘ܛܠܘܿܒܘܼܢ ܦܣܵܣܝܼ ܡܼܢ ܩܵܕ݉ܡ ܕܥܵܒܼܪܝܼܬܘܿܢ ܓܵܘ ܕܘܼܟܬܝܼ ܦܲܪܨܘܿܦܵܝܬܵܐ ܝܲܢ ܕܕܵܩܪܝܼܬܘܿܢ ܒܝܼܝܼ؛ ܡܝܲܩܪܘܼܢ ܠܥܸܢܝܵܢܝܼ ܘܕܟܼܘܿܪܘܼܢ ܕܐܲܚܬܘܿܢ ܝܼܬܘܿܢ ܚܲܕ ܐܵܪܚܵܐ ܐܝܼܡܲܢ ܕܝܼܬܘܿܢ ܓܵܘ ܒܲܝܬܝܼ ܝܲܢ ܓܵܘ ܕܘܼܟܬܵܐ ܕܟܢܘܼܫܬܝܼ.’
Vinay ܒܸܫܩܵܠܵܐ ܝܠܹܗ ܦܘܼܣܩܵܢܵܐ ܕܗܲܡܙܸܡ ܥܲܡ ܡܙܲܘܸܕܵܢܹܗ ܘܫܲܪܸܟ ܠܗܲܝܟܠܵܐ ܥܲܡܹܗ ܩܵܐ ܕܡܲܚܙܹܐ ܕܗܿܘ ܒܵܥܹܐ ܕ Amy ܝܲܢ ܟܠܚܲܕ ܦܵܠܵܚܵܐ ܐ݉ܚܹܪ݉ܢܵܐ ܕܗܵܘܹܐ، ܕܒܲܩܸܪ ܡܼܢ ܩܵܕ݉ܡ ܕܥܵܒܼܹܪ ܠܐܘܿܬܵܓܼܹܗ ܝܲܢ ܠܗܲܡܵܡܹܗ. Vinay ܒܹܐܡܵܪܵܐ ܝܠܹܗ ܕܗܿܘ ܒܕܘܼܙܘܼܬܵܐ ܟܹܐ ܡܲܚܸܒ ܠܐܘܼܪܚܵܐ ܕ Amy ܟܹܐ ܝܵܗܒܼܵܐ ܘܫܵܩܠܵܐ ܥܲܡܹܗ ܘܕܗܿܝ ܒܸܥܒܼܵܕܵܐ ܝܠܵܗܿ ܚܲܕ ܫܘܼܓܼ݉ܠܵܐ ܪܵܒܵܐ ܨܦܵܝܝܼ ܓܵܘ ܟܠܲܝܗܝ ܡܸܢܕܝܼܵܢܹܐ ܐ݉ܚܹܪ݉ܢܹܐ، ܗܿܘ ܒܲܠܚܘܿܕ ܒܵܥܹܐ ܡܸܢܘܿܗܿ ܕܕܵܟܼܪܵܐ ܕܕܝܼܠܵܢܵܝܘܼܬܹܗ ܝܼܠܵܗܿ ܐܵܢܲܢܩܵܝܬܵܐ.

ܡܙܲܘܸܕܵܢܵܐ: .Local Supports Inc ܠܗܝܼܩܵܐ ܝܠܹܗ ܕܡܲܩܘܹܐ ܠܡܸܬܡܲܨܝܵܢܘܼܝܵܬܹܐ ܕܦܵܠܵܚܲܝܗܝ، ܘܐܲܟܸܕ ܕܦܵܠܵܚܲܝܗܝ ܦܲܪܡܸܝܝܼ ܡܘܿܕܝܼ ܝܠܹܗ ܦܝܼܫܵܐ ܣܒܝܼܪܵܐ ܡܸܢܲܝܗܝ. ܐܵܢܝܼ ܟܹܐ ܗܲܡܙܸܡܝܼ ܥܲܡ ܦܵܠܵܚܹܐ ܒܘܼܬ ܡܸܬܡܲܨܝܵܢܘܼܝܵܬܹܐ ܩܵܐ ܬܲܗܵܪܹܐ ܦܪܝܼܫܹܐ ܕܦܘܼܠܚܵܢܵܐ: ܣܢܵܕܬܵܐ ܓܵܘܵܢܵܝܬܵܐ، ܣܢܵܕܬܵܐ ܡܸܬܩܲܕܡܵܢܬܵܐ، ܣܢܵܕܬܵܐ ܗܲܝܸܪܵܢܬܵܐ، ܚܲܝܘܿܪܘܼܬܵܐ ܘܡܕܲܒܪܵܢܘܼܬܵܐ ܕܒܣܸܕܪܵܐ ܩܲܕܡܵܝܵܐ، ܡܕܲܒܪܵܢܘܼܬܵܐ ܘܡܗܲܕܝܵܢܘܼܬܵܐ ܕܡܸܬܩܲܕܡܵܢܹܐ ܒܫܸܢܹܐ. ܐܵܢܝܼ ܟܹܐ ܗܲܡܙܸܡܝܼ ܥܲܡ ܟܠ ܚܕܵܐ ܕܵܣܬܵܐ ܒܘܼܬ ܕܵܐܟܼܝܼ ܡܸܬܡܲܨܝܵܢܘܼܝܵܬܹܐ ܟܹܐ ܦܵܝܫܝܼ ܛܘܼܒܸܩܹܐ ܠܦܘܼܠܚܵܢܲܝܗܝ ܘܟܹܐ ܐܲܟܸܕܝܼ ܠܐܵܢܲܢܩܵܝܘܼܬܵܐ ܕܚܲܕܟܡܵܐ ܡܸܬܡܲܨܝܵܢܘܼܝܵܬܹܐ ܙܵܘܕܵܢܹܐ، ܐܲܝܟܼ ܗܘܵܝܬܵܐ ܥܸܢܝܵܢܵܝܹܐ ܠܗܲܝܵܝܘܼܬܵܐ ܡܲܪܕܘܼܬܵܢܵܝܬܵܐ ܐܲܝܟܼ ܚܕܵܐ ܚܲܩܠܵܐ ܕܐܵܢܝܼ ܠܗܝܼܩܹܐ ܝܢܵܐ ܠܡܲܕܪܘܼܣܹܐ. ܚܵܝܘܿܪܹܐ ܟܹܐ ܡܲܦܠܸܚܝܼ ܠܡܸܬܡܲܨܝܵܢܘܼܝܵܬܹܐ ܩܵܐ ܣܢܵܕܬܲܝܗܝ ܒܥܸܕܵܢܵܐ ܕܗܲܡܙܲܡܬܵܐ ܥܲܡ ܦܵܠܵܚܹܐ ܕܐܵܢܝܼ ܟܹܐ ܣܵܢܕܝܼ ܠܗܘܿܢ ܒܘܼܬ ܓܲܪܲܝܗܝ ܘܟܹܐ ܕܵܪܫܝܼ ܠܣܢܵܕܬܵܐ ܕܣܢܝܼܩܹܐ ܝܢܵܐ ܐܸܠܘܿܗܿ ܩܵܐ ܕܬܲܡܸܡܝܼ ܠܵܗܿ.
ܐܵܦ Local Supports ܡܲܦܠܘܼܚܹܐ ܝܢܵܐ ܒܸܢܝܵܢܵܐ ܕܦܲܫܲܩܬܵܐ ܕܫܲܘܦܵܐ ܘ ܡܗܲܕܝܵܢܵܐ ܕܡܲܦܠܲܚܬܵܐ ܘܕܓܲܒܲܝܬܵܐܩܵܐ ܫܲܘܫܲܛܬܵܐ ܕܣܕܝܼܪܘܼܬܵܐ ܒܹܝܠ ܦܵܠܵܚܹܐ ܕܟܹܐ ܡܲܦܠܸܚܝܼ ܠܗܘܿܢ ܘܒܹܝܠ ܝܲܩܝܼܪܘܵܬܹܐ ܘܢܝܼܫܹܐ ܕܫܘܼܬܐܵܣܵܐ. ܐܲܝܵܐ ܝܼܠܵܗܿ ܫܲܘܫܲܛܬܵܐ ܕܛܵܒܼܘܼܬܵܐ ܘܡܲܩܘܲܝܬܵܐ ܕܣܢܵܕܝܵܬܹܐ ܕܟܹܐ ܡܲܩܪܸܒܼܝܼ ܠܗܘܿܢ ܘܡܲܒܨܲܪܬܵܐ ܕܫܘܼܚܠܵܦܵܐ ܓܵܘ ܚܲܝܠܵܐ ܕܦܘܼܠܚܵܢܵܐ.
ܡܵܘܕܥܵܢܘܼܬܵܐ ܪܹܫܵܝܬܵܐ:
ܗܲܝܟܠܵܐ:
· ܦܝܼܫܵܐ ܝܠܹܗ ܟܬܝܼܒܼܵܐ ܡܼܢ ܓܹܒܵܐ ܕܓܲܫܲܩܬܵܐ ܕܫܲܘܬܦܵܢܵܐ ܕ NDIS.
· ܦܲܫܘܼܩܹܐ ܝܠܹܗ ܛܲܟܼܣܵܐ ܕܕܘܼܒܵܪܹܐ ܫܘܼܦܠܵܘܼܢ ܘܟܲܝܠܹܐ ܕܥܲܝܲܕܬܵܐ ܕNDIS ܠܕܘܼܒܵܪܹܐ ܘܡܸܬܡܲܨܝܵܢܘܼܝܵܬܹܐ ܦܝܼܫܹܐ ܚܸܙܝܹܐ ܩܵܐ ܦܵܠܵܚܹܐ ܡܼܢ ܟܠܲܝܗܝ ܕܲܪܓܼܹܐ.
· ܦܲܫܘܼܩܹܐ ܝܠܹܗ ܟܠܵܝܵܬܹܐ، ܡܗܝܼܪܘܼܝܵܬܹܐ ܘܝܕܵܥܬܵܐ (ܡܸܬܡܲܨܝܵܢܘܼܝܵܬܹܐ) ܣܒܝܼܪܹܐ ܡܼܢ ܟܠܲܝܗܝ ܦܵܠܵܚܹܐ ܥܲܡ ܩܲܢܛܪܲܢܬܵܐ ܚܲܝܠܵܢܬܵܐ ܥܲܠ ܐ݉ܚܝܵܢܘܼܬܵܐ ܘܚܒܼܵܛܝܵܬܹܐ ܕܦܵܠܵܚܵܐ ܘܫܲܘܬܦܵܢܵܐ ܥܲܡܚܕܵܕܹܐ. 
· ܦܲܫܘܼܩܹܐ ܝܠܹܗ ‘ܕܵܐܟܼܝܼ ܟܹܐ ܡܲܒܝܸܢ ܡܸܢܕܝܼ ܛܵܒܼܵܐ’ ܒܥܸܕܵܢܵܐ ܕܡܲܛܥܲܢܬܵܐ ܕܝܲܩܝܼܪܘܵܬܹܐ ܒܸܢܝܹܐ ܥܲܠ ܙܸܕܩܹܐ ܕ NDIS ܩܵܐ ܡܲܪܚܲܛܬܵܐ ܕܫܘܼܚܠܵܦܵܐ ܡܲܪܕܘܼܬܵܢܵܝܵܐ ܡܣܝܼܡܵܢܵܐ.
· ܠܚܝܼܡܵܐ ܝܠܹܗ ܩܵܐ ܟܠܲܝܗܝ ܦܵܠܵܚܹܐ ܡܙܲܘܸܕܵܢܹܐ ܕܚܸܠܡܲܬܹܐ ܡܘܼܘܸܠܹܐ ܒܝܲܕ NDIS ܘܣܢܵܕܝܵܬܹܐ ܩܵܐ ܫܲܘܬܦܵܢܹܐ:  
· ܫܘܼܓܼ݉ܠܵܐ ܕܣܢܵܕܬܵܐ ܦܲܪܨܘܿܦܵܝܬܵܐ ܕܝܵܘܡܵܐ ܒܝܵܘܡܵܐ (ܐܲܝܟܼ ܗܲܝܲܪܬܵܐ ܒܫܘܼܓܼ݉ܠܵܢܹܐ ܝܵܘܡܵܝܹܐ ܝܲܢ ܝܲܨܝܼܦܘܼܬܵܐ ܦܲܪܨܘܿܦܵܝܬܵܐ)، 
· ܣܢܵܕܝܵܬܹܐ ܕܝܼܠܵܢܵܝܹܐ، ܣܢܵܕܝܵܬܹܐ ܕܒܢܵܝܬܵܐ ܕܡܨܵܝܬܵܐ (ܐܲܝܟܼ ܣܢܵܕܝܵܬܹܐ ܕܚܘܼܠܡܵܢܵܐ ܘܕܕܲܪܡܲܢܬܵܐ) 
· ܡܗܲܕܝܵܢܹܐ ܘܡܕܲܒܪܵܢܹܐ، ܘ
· ܚܸܠܡܲܬܹܐ ܗܲܝܸܪܵܢܹܐ (ܐܲܝܟܼ ܬܘܼܪܵܨܵܐ، ܬܲܡܲܙܬܵܐ ܝܲܢ ܩܲܒܲܠܬܵܐ ܒܫܲܝܢܵܐ).
· ܣܘܼܟܸܡܹܐ (ܥܒܼܝܼܕܹܐ) ܩܵܐ ܟܠܚܲܕ ܦܲܪܨܘܿܦܵܐ ܕܣܢܝܼܩܵܐ ܝܠܹܗ ܕܦܲܪܡܹܐ، ܡܗܲܕܹܐ ܝܲܢ ܫܲܘܬܸܦ ܓܵܘ ܚܲܝܠܵܐ ܕܦܘܼܠܚܵܢܵܐ ܕ NDIS. 
ܡܛܵܝܬܵܐ ܠ ܘܡܲܦܠܲܚܬܵܐ ܕܗܲܝܟܠܵܐ
ܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܝܼܠܹܗ ܡܸܬܩܲܢܝܵܢܵܐ ܡܼܢ ܥܲܠ ܐܸܢܬܸܪܢܸܬ ܘܡܵܨܝܵܢܬܵܐ ܝܠܵܗܿ ܡܲܨܠܵܝܬܹܗ ܐܲܝܟܼ PDF. ܗܲܝܟܠܵܐ | ܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܕ NDIS (ndiscommission.gov.au)
ܩܵܐ ܡܵܘܕܥܵܢܘܼܬܵܐ ܒܘܼܫ ܙܵܘܕܵܐ ܒܘܼܬ ܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܝܲܢ ܒܘܼܬ ܡܲܦܠܲܚܬܹܗ، ܣܲܚܒܸܪܘܼܢ ܠܫܲܘܦܵܐ ܐܸܠܸܟܬܪܘܿܢܵܝܵܐ: https://workforcecapability.ndiscommission.gov.au.
ܡܲܚܒܲܪܬܵܐ ܩܵܐ ܬܲܪܡܝܼܬܵܐ: contactcentre@ndiscommission.gov.au ܝܲܢ 1800 035 554.

